
Mál nr. 405/2012 
M   og 

   Vátryggingafélagið V v. Frjálsrar ábyrgðartryggingar  A    
 

 
 

Bifreið varð fyrir tjóni þegar henni var ekið ofan í holu á malbiki þ. 15.1.2012. 
 

Gögn. 
1. Málskot móttekið þ. 17.9.2012 ásamt fylgiskjölum 1-4 
2. Bréf V dags. 25.9.2012 ásamt fylgiskjali. 

 

Málsatvik. 

M segist hafa ekið ofan í ómerkta holu á aðrein frá Fífuhvammsvegi að Reykjanesbraut og 
skemmt álfelgu á bifreiðinni. M krefst bóta og segir að A hafi vitað af holunni en ekki merkt hana 
og ágætis veður hafi verið dagana fyrir tjónið. Þá segir M ekki trúverðugt að snjóruðningur hafi 
legið yfir holunni. V hafnar bótaskyldu og segir ósannað að tjónið verði rakið til sakar A. A hafi 
ekki vitað af slæmri holu á umræddum stað. Þá bendir V á veðurskýrslur á þeim tíma sem um 
ræðir og vísar til þess að snjór og snjóruðningar hafi legið yfir holunni dagana fyrir óhappið. Þá 
bendir V á að M segi að tjónsatburðurinn hafi orðið þ. 15.1.2012 en M hafi ekki farið til 
lögreglunnar fyrr en 28.2.2012. eða einum og hálfum mánuði síðar og þá fyrst gefið skýrslu. V 
telur því vafa leika á því að óhappið hafi orðið þann dag sem M tiltekur.  

 

Álit. 

Miðað við fyrirliggjandi gögn er ekki sýnt fram á sök A eða aðila sem A ber ábyrgð á. M á því 
ekki rétt á bótum úr frjálsri ábyrgðartryggingu A hjá V. 

 

Niðurstaða. 
M á ekki rétt á bótum úr frjálsri ábyrgðartryggingu A  hjá V 

 
Reykjavík  23.10. 2012. 

Rúnar Guðmundsson hdl. 

         Valgeir Pálsson hrl.   Jón Magnússon hrl.   


